
Paulo Nhoma A
Jdkyerew Komaa

Filemon

Nkyia
1Saa nhoma yi fi Paulo a esiane Kristo Yesu nti
oye odeduani ne yen nuabarima Timoteo nkyen,

Yede koma yen adamfo ne yen yonko Filemon
2ne asafo a wohyia wo wo fi no ne yen nuabea
Apia ne yen yonko sraani Arkipo no:

3 Adom ne asomdwoe a efi yen Agya
Nyankopon ne Awurade Yesu Kristo nka mo.

4 Onua Filemon, bere biara a mebo mpae no
mebo bi ma wo na meda me Nyankopon nso ase.

5> Mete odo a wodo Onyankopon nkurofo ne
gyidi a wowo wo Awurade Yesu mu no.

6 Senea wo ne afoforo kura gyidi koro mu no,
mebd mpae s€ won nso behu nhyira a Kristo de
ama yen no nyinaa.

70Onua pa, wo do no ama me anigye na ahys me
nkuran nso. Woakanyan Onyankopon nkurofo.

8 Se meye wo nua wo Kristo mu nti, metumi de
akokoduru ahye wo, ama woaye nea £se s€ wWoyse,

9 nanso me Paulo a meye akwakoraa ne Kristo
Yesu deduani fi 0do mu mprempren

10 resre wo ama me ba Onesimo a obeyee me
ba, bere a na meda afiase no.

11 Bere bi a atwa mu no na ne so nni mfaso
mma wo, nanso mprempren de, ne so wo mfaso
ma me ne wo.

12 Merema ono a oye m’ankasa me koma no
asan aba wo nkyen.

13 Esiane asempa no nti, mepee se otena me
nkyen bere a meda afiase yi, senea ebeye a obesi

w’anan mu aboa me. _ o
14 Nanso na mempe se mefi w’akyi aye biribi,

senea erenye se adoe biara a wobeye no fi ohye
mu na mmom efi ope pa mu nti.

15 Ebia na Onesimo fii wo nkyen bere tiaa bi
senea ebeye a wubegye no ato mu bio afeboo.

16 Mprempren onye osomfo keke efise okyen
osomfo. Jye onua pa wo Kristo mu. Jsom bo ma

me. Saa ara nso na obssom bo ama wo s asomfo
ne onua wdo Awurade mu.

17 Enti se wudwen me ho se wo ne me bo mu
di dwuma a, saa ara nso na gye no to mu senea

wubegye me no ara no.
18 Se waye wo biribi anaase ode wo ka bi a, bu

tia me.
19 Me Paulo, m’ankasa me nsa ano nkyerew ni.

Metua wo ka, na mmom mma wo were mfi s€ wo
nipadua no ankasa de me ka.

20 Enti me nua, mesre wo sg, Awurade nti, ye
me saa adoe yi; ka me koma hyew s wo nua wo

Kristo mu. _
21 Mewo anidaso sg, nea merekyerew wo Vi,

wobeye ama aboro nea merebisa wo yi so.
22 Afei pe odan ma me, efiss minim sg
Onyankopon betie mo mpaebo ama mabeka mo

ho bio.

23 Epafra a Kristo Yesu nti one me da afiase no
kyia wo.

24 Sga ara nso na Marko, Aristarko, Dema ne
Luka nso kyia wo.

25 Awurade Yesu Kristo adom nka wo honhom.

